
ZAPISNIK 

sa 01. sastanka Privrednog savjeta Grada Zenica 

 

Sastanak je održan 05.04.2016.godine sa početkom u 10.00sati u Maloj Sali gradske uprave 

Grada Zenica (II sprat).  

Sastanku su prisustvovali (spisak u prilogu zapisnika). Sastanku nisu prisustvovali: Mirsad 

Čizmo (opravdano odsutan – službeno putovanje, delegirao zamjenika Abaz Alispahić); Emira 

Šahmanija (opravdano odsutna – službeno putovanje); Esad Džananović (opravdano odsutan – 

bolest). 

 

Dnevni red: 

 

1. Konstituiranje Privrednog savjeta 

2. Usvajanje Poslovnika o radu Privrednog savjeta 

3. Dogovor o narednim aktivnostima 

 

Ad.1  

 Selver Keleštura je pozdravio prisutne i održao kratko uvodno izlaganje. 

 Jugoslav Anđelić je pozdravio prisutne, održao kratko uvodno izlaganje i pozvao sve prisutne 

da se ukratko predstave što je i učinjeno. 

 Selver Keleštura je pozvao sve prisutne da ukoliko imaju neka pitanja ili sugestije prije 

diskusije na temu Poslovnika o radu Privrednog savjeta Grada Zenica, ista i postave.  

 Jusuf Duraković je postavio pitanje zašto u Privredni savjet Grada Zenica nisu imenovani 

vlasnici velikih kompanija (ITC, AREL, FUEL BOSS, i sl.). Smatra da velike kompanije treba 

pozvati pojedinačno i poimenično na ove sastanke, a ukoliko oni ne dođu, to znači da zaista 

nisu zainteresovane za rad ovog tijela.   

 Senaida Turkić konstatuje da je najveći broj kompanija iz Zenice više puta kontaktiran u vezi 

sa učlanjenjem u Udruženje poslodavaca Zenica. Svi su spremni da kritikuju, ali kada treba 

odvojiti dio svog vremena za opće dobro, privrednici iz Zenice uglavnom se uglavnom ne 

odazivaju na takve sastanke.  

 Selver Keleštura smatra da je najveći broj kompanija moguće uključiti kroz Radne grupe, a 

moguće je mijenjati rješenje o imenovanju Savjeta. Savjet ne bi smio doći u situaciju da se 

ovdje delegiraju osobe koje će slati svoje zamjenike, jer je smisao Privrednog savjeta da u 

njemu budu vlasnici i izvršni direktori kompanija, a ne zamjenici, pripravnici i sl. 

 Mladen Perić je prisutne obavijestio da je na temu formiranja Privrednog savjeta, Udruženje 

poslodavaca Zenica održalo sastanak Upravnog odbora, na kojem je zauzet stav da 

Gradonačelnik treba da bude predsjedavajući Privrednog savjeta. Privrednici insistiraju na 

tome, jer će funkcija Gradonačelnika dati važnost i snagu Privrednom savjetu. Ovaj prijedlog 

je ocijenjen pozitivno.  

 Mladen Perić je sugerisao da se u narednim aktivnostima Mittal Steel uključi u rad Privrednog 

savjeta. 

Ad.2 

 Senaida Turkić je iznijela stav Udruženja poslodavaca Zenica da je neophodno izmijeniti 

prijedlog Poslovnika o radu Privrednog savjeta Grada Zenica u član 3. i član 7. Te je ovakav 



stav adekvatno i obrazložila. Prijedlozi su usvojeni i nalaze se u Zaključcima sa ovog 

sastanka. 

Nakon kraće diskusije Poslovnik je jednoglasno usvojen. 

Ad.3 

U okviru ovog dijela sastanka rasprava se odvijala prema slijedećem: 

 Senaida Turkić je izvijestila prisutne da Udruženje poslodavaca Zenica ima nedoumicu u vezi 

sa delegiranjem zamjenika na sjednice Privrednog savjeta. Da li su članovi Privrednog savjeta 

osobe imenovane Rješenjem, ili su članovi kompanije iz kojih te osobe dolaze, a koje onda 

mogu imenovati svoje zamjenike? Zaključeno je da su članovi Privrednog savjeta osobe 

imenovane Rješenjem, a zamjenici koje oni imenuju mogu da prisustvuju sastancima i da 

prenesu informacije članovima Privrednog savjeta, ali nikako da glasaju umjesto njih 

(zaključak u prilogu). 

 Amra Mehmedić predlaže da se zbog poslovnih obaveza sastanci Privrednog savjeta trebaju 

održavati pred kraj radnog vremena, što je prihvaćeno i uvršeno u Zaključke. 

 Mladen Perić predlaže da se sastanci održavaju jednom mjesečno, npr. prvi četvrtak u mjesecu, 

kako bi se ostvario kontinuitet u radu Savjeta.  

 Senaida Turkić predlaže da se sljedeći sastanak održi za 15 dana, a do tada treba naći prikladne 

teme koje će se naći na tom sastanku Privrednog savjeta. Teme trebaju biti vezane za Strategiju 

razvoja. Udruženje poslodavaca Zenica će na svojim sastancima dogovoriti koje su teme 

prijedlog Udruženja, a koje će zatim biti delegirane na sjednice Privrednog savjeta.  

 Semira Karić smatra da se mogu teme delegirati i na Privrednom savjetu, a da o tim temama, 

Udruženje poslodavaca zauzme stav. 

 Mladen Perić smatra da je najbolji put da Udruženje poslodavaca Zenica na svojim sastancima 

usaglasi koje su to teme koje treba delegirati na sjednice Privrednog savjeta. Na taj način će se 

ostvariti velika ušteda vremena i energije za sve članove Privrednog savjeta. 

 Mladen Perić i Senaida Turkić smatraju da svi privrednici treba da budu članovi Udruženja 

poslodavaca. Udruženje poslodavaca Zenica radi već četiri godine i privrednici kroz ovo 

Udruženje treba da profiliraju svoje interese.  

 Mladen Perić smatra da je Privredni savjet razlog zbog kojeg treba pozvati sve privrednike da 

se učlane u Udruženje i daju svoj doprinos općem interesu. 

 Jusuf Duraković kaže da privrednici trebaju biti članovi Udruženja i njegovo članstvo u tom 

Udruženju nije sporno. Međutim, i pored toga, već na sljedeću sjednicu Privrednog savjeta 

treba doći sa konkretnim temama kao što su npr. zabrana ugradnje kotlovnica u podrumima 

stambenih zgrada u Gradu Zenica ili nova industrijska zona u Zenici.  

 Mladen Perić smatra da Univerzitet u Zenici treba obavezno uključiti u rad Privrednog savjeta 

Grada Zenica na način da magistarski i doktorski radovi koji se rade budu od konkretne koristi 

za lokalnu zajednicu. 

 Selver Keleštura ukazao je da će uloga Privrednog savjeta Grada Zenica doći do izražaja u 

procedurama revizije Strategije razvoja Grada Zenica 

 Takođe naglasio je da je važno da Privredni savjet delegira teme i problematiku, koje će se 

riješavati segment po segment 

 Konstantovano je da se materijali sa sastanaka ORT (općinski razvojni tim), u čijem je sastavu 

zajedno sa Senaidom Turkić, a u vezi sa revizijom Strategije, šalju svim članovima Privrednog 

savjeta    

 Jugoslav Anđelić se još jednom zahvalio svima koji su prisutvovali ovom sastanku, čime je 

prvi sastanak Privrednog savjeta Grada Zenica okončan uz Zaključke koji se nalaze u prilogu.  



 

 

 

Zaključci sa sastanka: 

1. Izmjeniti Rješenje o imenovanju članova Privrednog savjeta Grada Zenica, i u vezi s tim 

odredbom čl. 3 st.2 Poslovnika na način:  

Gradonačelnik Grada Zenica će u principu predsjedavati sjednicama Privrednog savjeta 

Grada Zenica, a u njegovom odsustvu pomoćnik gradonačelnika ua ekonomske odnose i 

poduzetništvo. 

2. Izmijeniti Član 7. Poslovnika o radu Privrednog savjeta Grada Zenica na način: 

Sjednici Privrednog savjeta mogu prisustvovati predstavnici gradske uprave, Gradskog vijeća, 

predstavnici javnih i drugih preduzeća, organa i organizacija o čijim se prijedlozima ili zahtjevima 

raspravlja ili čije je prisustvo potrebno radi davanja stručnih mišljenja, o čemu odlučuje 

Predsjedavajući i članovi Privrednog savjeta (prilikom sazivanja sjednice ili na prethodno 

održanoj sjednici).  

3. U Privredni savjet Grada Zenica izabrane su osobe imenom i prezimenom, a ne institucije 

ili preduzeća iz kojih te osobe dolaze. Shodno tome, prisustvo izabranih osoba na 

sastancima Privrednog savjeta Grada Zenica je obavezno. Lica koja zamjenjuju izabrane 

osobe mogu prisustvovati sastancima Privrednog savjeta bez prava glasa i njihovo 

prisustvo nema značaj za kvorum (broj prisutnih članova) Privrednog savjeta.  

4. Naredni sastanak Privrednog savjeta Grada Zenica održati za 15 dana. Za taj sastanak 

članovima Privrednog savjeta Grada Zenica dostaviti Poslovnik o radu Privrednog savjeta 

Grada Zenica. Za naredni sastanak članovi Privrednog savjeta Grada Zenica trebaju 

pripremiti jednu ili više tema koje će delegirati na dnevni red Privrednog savjeta Grada 

Zenica, odnosno što će biti osnov za planiranje rada Privrednog savjeta.  

5. Sastanci Privrednog savjeta zbog poslovnih obaveza članova će se održavati u prikladnim 

terminima pred kraj radnog vremena. 


